
Beavdegirjji dárkkisteaddjit: 

Čuvgehuslávdegoddi    
 
 
Áigi 08.06.2021 dmu 10:10 - 12:30 
 
Báiki Teams-heivehus 
 
Gieđahallon áššit 
 
§ Bajilčála Siidu 
79 Lágalašvuohta ja mearridanváldi 4 
80 Beavdegirjji dárkkisteaddjiid válljen 5 
81 Bargoortnega dohkkeheapmi 6 
82 Áššit diehtun 7 
83 Ruhtadili birra oanehaččat  8 
84 Kätevästi yhdessä -projeakta mánáid ja -nuoraid 

áiggeádjedoibmii  
9 

85 Sámegielaid gáiddusoahpahusa pilohttaprojeavtta joatkin  11 
86 Sámegielaid gáiddusoktavuođaid ávkkástalli oahpahusa 

pilohttaprojeavtta logahaga OPS  
13 

87 Njuorggáma skuvlla suomagielat oahpahusa 
luohkáoahpaheaddji  virgi 1.8.2021- 31.7.2022 

14 

88 Gáregasnjárgga váldodoaibmasaš diibmooahpaheaddji 
(348145)  

16 

89 Luohkáoahpaheaddji, sámegielat oahpahus (348154) 17 
90 Logahaga modula Gollegiela giellaoahppa 18 
91 Vuođđooahpahusa oahppaplána dievadas 20 
92 Fápmudus mearrádusdahkamis 21 
93 Guovttejagáš ovdaoahpahusplána 23 
94 Árrabajásgeassima áššehasmáksinlága rievdadus 

1.8.2021 rájes 
24 

95 Čuvgehuslávdegotti giđa 2021 maŋimuš čoahkkin  25 
96 Harrastamisesta virtaa -projeakta 26 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Aikio Elle Kaaren 10:10 - 12:30 Ságadoalli  
 Seurujärvi Pirjo 10:10 - 11:55 Várreságadoalli  
 Simonen Esa 10:10 - 12:30 Lahttu  
 Saijets Mika 10:15 - 12:30 Lahttu  
 Hekkanen Eemeli 10:10 - 12:30 Várrelahttu  

 
Eret Guttorm Riikka Lahttu  
 Holma Lotta-Inkeri Lahttu  
 Guttorm Urho Lahttu  
 Laiti Niila Várrelahttu  
 Näkkäläjärvi-Länsman Anna Várrelahttu  
 Niittyvuopio Anni-Sofia Várrelahttu  
 Aurala Arto Várrelahttu  
 Niittyvuopio Indira Várrelahttu  
 Rasmussen Torkel Várrelahttu  
 Raudasoja Tea Árrabajásgeassin-

hoavda 
 

 Tieva-Niittyvuopio Vuokko Gielddahoavda  
 Tapiola Ilmari Gielddaráđđehusa 

ságadoalli 
 

 Nuorgam Eeva Gielddaráđđehusa 
ovddasteaddji 

 

 Väänänen Joel  Nuoraidstivrra 
ovddasteaddji 

 

 
Eará Veskoniemi Virpi 10:10 - 12:30 Čuvgehushoavda, 

áššemeannudeaddji 
 

 Tapiola-Länsman Kaisa 10:33 - 10:52 Asttuáiggečálli  
 Lukkari Maritta 10:10 - 12:30 Beavdegirjedoalli  
 Guttorm Pilvi 10:10 - 12:30 teknihkalaš čálli  
 Neeta Jääskö  10:10 - 12:30 tulka  

 
 
 
Vuolláičállosat 
 
 
 ságadoalli beavdegirjedoalli 
 Elle Aikio Maritta Lukkari 
 
 
 
Gieđahallon áššit 
 

79 - 96 
 
 
Beavdegirjji dárkkisteapmi 
 

Dárkkistanáigi 
 
 
 
Esa Simonen  Eemeli Hekkanen 

Beavdegirjji dárkkisteaddjit: 

 
Beavdegirji lea dollojuvvon albmosis 
 

čuvgehusdoaimmahagas 15.06.2021 09:00 
 
Almmuhantávvala dikšu 
 
 
Maritta Lukkari 

Čuvgehuslávdegoddi § 79 08.06.2021 

 

Beavdegirjji dárkkisteaddjit: 

Lágalašvuohta ja mearridanváldi 
 
Čuvglg 08.06.2021 § 79  

Gávnnahat, ahte čoahkkin lea lágalaččat čoahkkái bovdejuvvon ja 
mearridanválddálaš.  
 
Mearrádus:  
 
Evttohusa mielde. 
 



Ohcejoga gielda Beavdegirji 6/2021 5 
 
Čuvgehuslávdegoddi § 80 08.06.2021 

 

Beavdegirjji dárkkisteaddjit: 

Beavdegirjji dárkkisteaddjiid válljen 
 
Čuvglg 08.06.2021 § 80  

Válljet čoahkkimii guokte beavdegirjedárkkisteaddji.  
 
Mearrádus: 
 
Beavdegirjedárkkisteaddjin válljejuvvuiga Esa Simonen ja Eemeli 
Hekkanen. 

Čuvgehuslávdegoddi § 81 08.06.2021 

 

Beavdegirjji dárkkisteaddjit: 

Bargoortnega dohkkeheapmi 
 
Čuvglg 08.06.2021 § 81  

Evttohus:  
 
Čuvgehuslávdegoddi dohkkeha áššiid gieđahallanortnega 
čoahkkima evttohuslisttá mielde.  
 
Mearrádus: 
 
Paragráfa 96 gieđahallo paragráfa 84 maŋŋá. Paragráfa 93 
sirdojuvvo čuovvovaš čoahkkimii. 

Čuvgehuslávdegoddi § 82 08.06.2021 

 

Beavdegirjji dárkkisteaddjit: 

Áššit diehtun 
 
Čuvglg 08.06.2021 § 82  
 

Virgedoallimearrádusat  
 
Mearrádus: 
 
Merkejuvvo diehtun. 

Čuvgehuslávdegoddi § 83 08.06.2021 

 

Beavdegirjji dárkkisteaddjit: 

Ruhtadili birra oanehaččat  
 
Čuvglg 08.06.2021 § 83  

Gullat oanehaččat ruhtadili birra. 
 
Mearrádus: 
 
Merkejuvvo diehtun. 

Čuvgehuslávdegoddi § 84 08.06.2021 

 

Beavdegirjji dárkkisteaddjit: 

Kätevästi yhdessä -projeakta mánáid ja -nuoraid áiggeádjedoibmii  
 
37/12.05.04/2021 
 
Čuvglg 08.06.2021 § 84  

Kätevästi yhdessä -projeakta 
Asttuáiggedoaibma lea ohcan guovlluhálddahusdoaimmahagas 
doarjaga mánáid ja -nuoraid áiggeádjedoibmii Kätevästi yhdessä 
projektii 12 708,00. Guovlluhálddahus mieđihii doarjaga 4000 € 
geavahan láhkai áigodahkii 01.06.2021 – 31.05.2022. Doarjja gokčá 
90 % projeavtta goluin, nu ahte gieldda iešvástuoassi galgá leat 
unnimustá 444,44 euro. Golut projeavttas galget leat unnimustá 
4444,44 euro. Projeavtta áigge lea ulbmil lágidit geasseleairraid 
Ohcejogas ja Gáregasnjárggas (Njuorggáma mánáide lea 
vuojiheapmi Ohcejoga leirii, 4875,07 euro), čakčaluomu áigge 
bigálusleaira Skállováris (840 euro) sihke čuoiganluomu áigge johtti 
lášmmohallan beaiveleaira (2284,93), projeavtta ollesbušeahtta lea 
8000 euro. 
 
Golloárvvoštallan   2021 2022 
 
400023 Gaskaboddasaš bargiid diibmobálkkát 
 ja mávssut     1000 € 1280 € 
410001 KuEL bálkká mielde  204,50      261,76 € 
420001 Álbmotealáhat- ja buohcooadjomávssut 15,30          19,58 € 
420011 Bargguhisvuođaoadjomávssut 12,92          16,54 € 
420021 Bárteoadjomávssut  7,09  9,04 € 
420091 Eará sosiálaoadjomávssut  0,32  0,41 € 
441001 Orrun- ja biebmobálvalusat  1329 €     464,80 € 
442001 Mátkkoštan- ja vuojihangolut  1340 €     232,80 € 
444002 Oahpahus- ja kulturbálvalusat 200 € 0 € 
452001 Borramušgálvvut  550 € 0 € 
456012 Liggen   140 € 0 € 
459001 Huksenmateriála  600 € 0 € 
495091 Eará golut                    315,94 € 0 € 
 
Oktiibuot                   5715,07 €  2284,93 € 
   
   
Ruhtadanplána 
   Jahki 2021      Jahki 2022 
 
GUVI doarjja   4000 €      4000 € 
   
Gieldda iešvástuoassi  1715,07 €            2284,93 € 
 
 
Ášši válmmaštalai asttuáiggečálli Kaisa Tapiola-Länsman. 

Čuvgehuslávdegoddi § 84 08.06.2021 

 

Beavdegirjji dárkkisteaddjit: 

 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii:  
 
1. lassemearreruđa mieđiheami Kätevästi yhdessä -projektii 
válmmaštallama mielde jahkái 2021, 
 
Ruhtadanplána 
   Jahki 2021      Jahki 2022 
 
GUVI doarjja   4000 €     4000 € 
   
Gieldda iešvástuoassi  1715,07 €            2284,93 € 
 
2. álggahanlobi mieđiheami projektii ja projektii vuođđuduvvo 
goasttádusbáiki sihke  
 
3. jagi 2022 ossodat váldo vuhtii bušeahta gárvvisteami oktavuođas. 
 
Mearrádus: 
 
Mearrádus evttohusa mielde. 

Čuvgehuslávdegoddi § 85 08.06.2021 

 

Beavdegirjji dárkkisteaddjit: 

Sámegielaid gáiddusoahpahusa pilohttaprojeavtta joatkin  
 
38/00.01.05/2021 
 
Čuvglg 08.06.2021 § 85  

Oahpahus- ja kulturministeriija mieđihii Sámegielaid 
gáiddusoahpahusa pilohttaprojektii 396 000 euro lasseruhtadeami 
1.1.2022-31.8.2023. Projeavtta jođiha Ohcejoga gielda ja 
oktasašbargoguoibmin projeavttas doibme Sámediggi. Ohcejoga 
gieldda bušeahttaossodat projeavttas lea 285 000 euro, ja 
iešruhtadanoassi lea 14 000 euro, mii gokčojuvvo čuvgehushoavda -
rektor ja čuvgehusdoaimma čálli bargonávccain. Skuvllain 
berrojuvvon oahpahusmávssuin čoggo sullii 17 000 euro, mii 
geavahuvvo oahpaheaddjiid bálkágoluide. Eanáš oassi 
oahpaheaddjiid bálkágoluin váldojuvvo projeaktaruhtadeamis. Dál 
projeavttas barget projeaktahoavda sihke guokte váldodoaibmasaš 
ja golbma siidodoaibmasaš diibmooahpaheaddji. Projeavtta 
projeaktakoordináhtor bargá Sámedikkis. 
Projeakta fállá vuođđooahpahusa ja logahatoahpahusa dievasmahtti 
sámegiela oahpahusa 2 vvh guđege oahpahusjoavkku guovdu 
sámiid ruovttuguovllu olggobealde. Lohkanjahkái 2021–2022 
oahpahussii lea almmuhan iežas sullii 110 oahppi/studerejeaddji. 
Oahppiid lohku lea lassánan sakka oppa projeavtta áigge, diimmá 
jagis lassáneapmi lea 20 oahppi /studerejeaddji veardde. 
Projeavtta mihttomearrin lea sápmelaččaid ruovttuguovllu 
olggobealde sámegielaid gáiddusoahpahusa stáđásmahttin. Eaktun 
oahpahusa stáđásmahttimii lea lági dáfus buorre oahpahusa fállan 
sihke oahpahussii oassálastima álkivuohta ja goluid govttolašvuohta 
oahpahusa lágideaddjiide. Projeavttas joatkit gáiddusoahpahusa 
ovddideami ovttas oahpaheaddjiiguin ja dahkat doaibmanmálle 
ovddideamis čavga oktasašbarggu gielddaiguin ja skuvllaiguin. 
Lassin gielddaiguin ráđđádallo sámegielaid árvosáni lasiheamis 
lohkanjahkeduođaštussii.  
 
Projeakta bargá oktasašbarggu Ohcejoga gieldda Deanuleagis 
Sámástit -projeavttaiguin, mii figgá nannet sámegiela sajádaga 
Deanuleagis. Gáiddusprojeavtta oahppiin lea vejolašvuohta 
oassálastit DS-projeavtta virtuálalaš dilálašvuođaide. DS-projeavttas 
ollašuhtto maid virtuála oahppanbiras, gos sámegiela ja kultuvrra 
oahppat spealu bokte vugiiguin. Gáiddusprojeavtta oahpaheaddjit 
leat oassálastán spealu plánemii, ja speallu boahtá maid 
gáiddusoahpahusa atnui. DS-projeavtta áigge Ohcejohkii lea ulbmil 
vuođđudit giellaguovddáža. Jos giellaguovddáš vuođđuduvvo, de 
sámegielaid gáiddusoahpahus figgo integrerejuvvot oassin 
giellaguovddáža doaimma. 
 
Pilohttaprojeakta álggii čakčat 2018 ja dan lea mearri nohkat jagi 
2020 loahpas. Giđđat 2020 projeakta oaččui lasseruhtadeami jagi 
2021 lohppii, vai ministeriija ásahan sámegielaid ja sámegielat 
oahpahusa ovddidanbargojoavku gearggai fidnet gárvvisin barggu. 

Čuvgehuslávdegoddi § 85 08.06.2021 

 

Beavdegirjji dárkkisteaddjit: 

Ovddidanbargojoavkkus lea ulbmil ovdanbuktit doaimmaid 
sámegiela oahpahusa dorvvasteami várás sámiid ruovttuguovllu 
olggobealde. Guovvamánus 2021 ministeriijain čađahuvvon 
ráđđádallamiin gávnnahuvvui, ahte giđđalohkanbaji lohppii 2023  
lasseruhtadeapmi lea dárbbašlaš, vai dárbbašlaš láhkarievdadusat 
gergojuvvojit dahkat sámegielaid gáiddusoahpahusa 
stáđásmahttima dihte. 
 
Ášši válmmaštalai Hanna Helander 
 
Evttohus: 
 
Čuvgehuslávdegoddi mearrida, ahte Ohcejoga gieldda 
čuvgehusdoaibma váldá oasi Sámegielaid gáiddusoahpahusa 
joatkkaprojektii 1.1.2022-31.8.2023. 
 
Mearrádus: 
 
Mearrádus evttohusa mielde. 

Čuvgehuslávdegoddi § 86 08.06.2021 

 

Beavdegirjji dárkkisteaddjit: 

Sámegielaid gáiddusoktavuođaid ávkkástalli oahpahusa pilohttaprojeavtta logahaga OPS  
 
38/00.01.05/2021 
 
Čuvglg 08.06.2021 § 86  

Sámegielaid gáiddusoktavuođaid ávkkástalli oahpahusa 
pilohttaprojeavtta projeaktahoavda Hanna Helander lea ráhkadan 
ovttas gáiddusoahpaheaddjiiguin gáiddusoahpahussii heivvolaš 
logahatoahpuid dievasmahtti sámegiela oahpahusa oahppaplána. 
Oahppaplána lea gieđahallon oahpaheaddjiiguin ja oahppiiguin. 
Skuvlema lágideaddjit ja fuolaheaddjit leat sáhttán kommenteret dan 
čálalaččat 
  
Ášši válmmaštalai projeaktahoavda Hanna Helander.  
 
Evttohus: 
 
Lávdegoddi dohkkeha logahatskuvlema dievasmahtti sámegiela 
gáiddusoktavuođaiguin ávkkástalli oahpahusa oahppoplána.  
 
Mearrádus: 
 
Mearrádus dárkkálmahtton evttohusa mielde. 

Čuvgehuslávdegoddi § 43 23.03.2021 
Čuvgehuslávdegoddi § 87 08.06.2021 

 

Beavdegirjji dárkkisteaddjit: 

Njuorggáma skuvlla suomagielat oahpahusa luohkáoahpaheaddji  virgi 1.8.2021- 31.7.2022 
 
5/01.01.01/2021 
 
Čuvglg 23.03.2021 § 43 
  

Njuorggáma skuvlla suomagielat oahpahusa luohkáoahpaheaddji  
virgi (341527) áigodahkii 1.8.2021- 31.7.2022 leamašan ohcanláhkai 
5.3.2021 rádjai. Ohcanalmmuhus lea almmustahtton gieldda 
ruoktosiidduin, Inarilainen-aviissas, Kuntarekrys sihke 
bargofápmodoaimmahaga siidduin. 
 
Virggi ohcanáigodagas virgái ledje 6 ohcci. 
Pedagogihka magisttar Ville-Veikko Haveri 
Filosofiija magisttar Henna James 
Pedagogihka magisttar Iida Jylhä 
Pedagogihka magisttar Vera-Maria Liippala 
Bruuno Manuel Mustajärvi 
Luohkáoahpaheaddji Riikka-Lotta Pehkonen 
 
Ášši válmmaštalai čuvgehushoavda-rektor Virpi Veskoniemi. 
 
Evttohus: 
 
Válljejuvvo Njuorggáma skuvlla suomagielat oahpahusa 
luohkáoahpaheaddji  virgái 1.8.2021- 31.7.2022 Henna James. 
1. várresajis Ville-Veikko Haveri ja 2. Várresajis Riikka-Lotta 
Pehkonen. 
 
Mearrádus: 
 
Mearrádus evttohusa mielde. 

  
 Boradanboddu  11:15-12:00 
 
Čuvglg 08.06.2021 § 87  

Njuorggáma skuvlla suomagielat oahpahusa luohkáoahpaheaddji  
virgi 1.8.2021-31.7.2022 biddjojuvvui ođđasis ohcamii, go vuosttas 
geardde válljejuvvon olbmuin giige ii váldán báikki vuostá. Oktiibuot 
Njuorggáma skuvlla luohkáoahpaheaddji skuvlla virgái ledje 12 
ohcci; Autio Jussi, Haveri Ville-Veikko, Huhta Mili, James Henna, 
Jylhä Iida, Liippala Vera-Maria, Morozova Elizaveta, Mustajärvi 
Bruuno, Niskanen Jatta, Pehkonen Riikka-Lotta, Sassali Riina ja 
Solonen Joni. Nuppi muttus Virpi Veskoniemi ja Sisko Länsman 
gohčuiga jearahallamii 3 gelbbolaš ohcci, geat ledje Morozova 
Elizaveta , Huhta Mili ja Sassali Riina. Jearahallan lei bearjadaga 
21.5 ja dat ollašuhttui Teams-heivehusa bokte.  
  
Ášši válmmaštalai Virpi Veskoniemi 

Čuvgehuslávdegoddi § 43 23.03.2021 
Čuvgehuslávdegoddi § 87 08.06.2021 

 

Beavdegirjji dárkkisteaddjit: 

 
 
Evttohus: 
 
Lávdegoddi mearrida válljet Njuorggáma skuvlla suomagielat 
oahpahusa luohkáoahpaheaddji  virgái 1.8.2021- 31.7.2022 Mili 
Huhta. Jos ii váldde báikki vuostá vuosttas várresadjái lávdegoddi 
vállje Riina Sassali ja nuppi várresadjái Elizaveta Morozova. 
 
Mearrádus: 
 
Mearrádus evttohusa mielde. Jos válljejuvvon olbmot eai váldde 
báikki vuostá, de čuvgehushoavda-rektor fápmuduvvo jearahallat 
ohcciid ja válljet luohkáoahpaheaddji mearreáigásaš virgái 1.8.2021-
31.7.2022. 

Čuvgehuslávdegoddi § 88 08.06.2021 

 

Beavdegirjji dárkkisteaddjit: 

Gáregasnjárgga váldodoaibmasaš diibmooahpaheaddji (348145)  
 
5/01.01.01/2021 
 
Čuvglg 08.06.2021 § 88  

Gáregasnjárgga skuvlla váldodoaibmasaš suomagielat oahpahusa 
diibmooahpaheaddji virgi lea leamaš almmolaččat ohcan láhkai 
Kuntarekrys ja bargofápmohálddahusa siidduin. Ohcan nogai 30.4. 
Mearreáiggi rádjai ohccit ledje 4. Dál lea eahpesihkkar, 
dárbbašuvvogo Gáregasnjárgii suomagielat diibmooahpaheaddji, go 
oahppiid lohku  ii leat velá čielgan. Virgedoallilága 4§ mielde 
eiseváldi guhte mearrida virggi deavdimis, sáhttá guođđit 
virgegaskavuođa deavddekeahttá. 
 
Ášši válmmaštalai Virpi Veskoniemi 
 
Evttohus: 
 
Gáregasnjárgga váldodoaibmasaš suomagielat diibmooahpaheaddji 
báiki dán muttus ii devdojuvvo lohkanjahkái 2021-2022. 
 
Nuppástusevttohus: 
 
Dát paragráfa sirdojuvvo čuovvovaš čoahkkimii. 
 
Mearrádus: 
 
Mearrádus nuppástusevttohusa mielde. 

Čuvgehuslávdegoddi § 89 08.06.2021 

 

Beavdegirjji dárkkisteaddjit: 

Luohkáoahpaheaddji, sámegielat oahpahus (348154) 
 
5/01.01.01/2021 
 
Čuvglg 08.06.2021 § 89  

Luohkáoahpaheaddji virgi lea leamaš almmolaččat ohcan láhkai 
Kuntarekrys, bargofápmohálddahusa siidduin ja gieldda iežas 
neahttasiidduin. Mearreáiggi rádjai virgái ozai Jani Guttorm, Christer 
Rasmus sihke Maarit Niittyvuopio-Pieski. 
Dát gažaldatvuloš virgi lea boahtán ovdan čuvgehusdoaimma 
organisašuvdnaođastusa ovttasdoaibmanráđđádallamiin ja dát virgi 
lea fállojuvvon virgedoalli eretcealkima molssaeaktun. 
Virgedoallilága 4§ mielde eiseváldi guhte mearrida virggi deavdimis, 
sáhttá guođđit virgegaskavuođa deavddekeahttá.  
Virgegaskavuhtii sáhttá virgedoallilága 4§ mielde váldit almmá 
ohcanmeannudeami, go jearaldagas leat ekonomalaš ja 
buvttadanmunnái gullevaš sivat eretcelkojuvvon virgedoalli váldin 
nuppi virgegaskavuhtii dahje virgedoallilága 24 §:s oaivvilduvvon 
dahje eará lágas mearriduvvon virgedoalli sirdin nuppi 
virgegaskavuhtii.  
 
Ášši válmmaštalai Virpi Veskoniemi 
 
Evttohus: 
 
Válljejuvvo Maarit Niittyvuopio-Pieski mearreáigásažžan 1.8.2021-
31.7.2022 luohkáoahpaheaddji virgái. 
 
Mearrádus: 
 

 Ságadoalli evttohii, ahte válljejuvvo Maarit Niittyvuopio-Pieski 
doaisttážii 1.8.2021 rájes luohkáoahpaheaddji virgái. Lávdegoddi 
guottihii ovttamielalaččat evttohusa.  

  
 Mearrádussan bođii ságadoalli evttohus.  

Čuvgehuslávdegoddi § 90 08.06.2021 

 

Beavdegirjji dárkkisteaddjit: 

Logahaga modula Gollegiela giellaoahppa 
 
39/12.00.01/2021 
 
Čuvglg 08.06.2021 § 90  
 Ođđa LOPS:is lea modula Gollegiela giellaoahppa. Modula lea 

plánejuvvon nu ahte, dat dahká vejolažžan eatnigielagiid ja 
nuppi/vieris giela lohkkiid studerema seamma luohkás ("gurssas"). 
Nuppi/vieris giela lohkkit ja eatnigielagat sáhttet studeret ovttas 
sámegillii, go nuppi /vierisgiela lohkkiide ášši lea dárbbašlaš 
geardduhit ja eatnigielagiidda dehálaš ášši earálágan oaidninčiegas. 
Áitatvuloš eamiálbmotgiela lea erenoamáš dárbbašlaš oažžut 
giellaohppii ja giellagáhttemii vuodju gurssa – dás muitala maid 
sámegielat allaskuvllaid gursafállu. 

 Modula njeaidá rádjaáiddiid, ovttasta oahppiid, nanne sápmelaš 
identitehta ja lasiha lunddolaččat oahppiid vejolašvuođaid sámegillii 
gulahallamii fuolakeahttá eatnigielas. Modula lasiha sámegiela 
geavahusa ja logahaga sámegielat modulaid ossodaga. Modula 
gávdno nu sámegiela eatnigielas ja girjjálašvuođas go A-, B2- ja B3 -
oahppameriinge. 

 Dálá studerejeaddjit, nu eatnigielagat go B2- ja B3 -
studerejeaddjitge, leat guhká sávvan giellaoahppagurssa 
erenoamážit studeantačállosiid dihte.  

 
 Vuolde oahppabaji govvádus: 
  
 Oahppoollisvuođa ulbmilin lea ahte studeanta 
 
 • čiekŋuda dáidduidis sámegiela sátnesojahusas 
 • dovdá iešguđetlágan sojahanhámiid ja -luohkáid 
 • máhttá guovddáš terminologiija ja atná dan ávkin sojahanhámiid 

čuolddašeamis ja buvttadeamis 
 • ráhkkana studeantaiskosiidda ja oažžu sihkkarvuođa riektačállimii 

giellaoahpa dásis. 
  
 Ášši válmmaštalle Risten Mustonen, Pasi Oikarinen ja Virpi 

Veskoniemi 
 
Evttohus: 
 
Čuvgehuslávdegoddi mearrida ahte 
 
1. Gollegiela giellaoahppa -modulai sáhttet váldit oasi sihke 
logahaga jagis 2016 atnuiváldon, ja jagis 2021 oahppaplána mielde 
lohkki studerejeaddjit (1.,2. ja 3. Jahkegurssa studerejeaddjit). 
 

 2. gursii sáhttet váldit oasi sihke sámegiela logahaga 
nubbin/vierisgiellan ja sámegiela eatnigiellan lohkki studeredeaddjit. 

Čuvgehuslávdegoddi § 90 08.06.2021 

 

Beavdegirjji dárkkisteaddjit: 

Mearrádus: 
 
Mearrádus evttohusa mielde. 

Čuvgehuslávdegoddi § 91 08.06.2021 

 

Beavdegirjji dárkkisteaddjit: 

Vuođđooahpahusa oahppaplána dievadas 
 
115/12.00.01/2016 
 
Čuvglg 08.06.2021 § 91  

Oahpahusráđđehus lea mearridan Vuođđooahpahusa vuđđosiin 
jagis 2014. Oahpahusráđđehusa rávvagiid mielde oahppaplána 
vuđđosat leat ollašuhtton cehkiid mielde jagi 2014 rájes. Lohkui 6 
Oahppi oahppama ja máhtu árvvoštallan vuođđooahpahussii 
gullevaš loahppaárvvoštallama ja duođaštusaid guoski 
mearrádusaid ferte Ohcejoga oasil oažžut áiggi dássái. Ohcejoga 
čuvgehuslávdegoddi lea dohkkehan vuođđooahpahusa oahppaplána 
jagis 2016. Oahppaplána logu 6 plánemii ja válmmaštallamii leat 
oassálastán giđa 2021 áigge Sanna Sadinmäki jođihusas Ilkka 
Pöykkö, Katriina Halonen sihke Merja Vuolab. 
 
Ášši válmmaštalai Sanna Sadinmäki ja Virpi Veskoniemi 
 
Evttohus: 
 
Čuvgehuslávdegoddi mearrida dohkkehit Ohcejoga 
vuođđooahpahusa oahppaplána ođđa logu 6 Oahppi oahppama ja 
máhtu árvvoštallama. 
 
Mearrádus: 
 
Mearrádus evttohusa mielde. 

  
 



Ohcejoga gielda Beavdegirji 6/2021 21 
 
Čuvgehuslávdegoddi § 92 08.06.2021 

 

Beavdegirjji dárkkisteaddjit: 

Fápmudus mearrádusdahkamis 
 
46/00.02.04/2020 
 
Čuvglg 08.06.2021 § 92  

Čuvgehusdoaimmas leat velá máŋggat mearreáigásaš ja fásta 
virggit ja doaimmat deavddekeahttá lohkanjahkái 2021 - 2022, iige 
buot virggiide ja doaimmaide válljejuvvon olbmuid bokte leat 
sihkkarvuohta virggi /doaimma vuostáváldimis. Maid asttuáiggečálli 
etniidluomu sadjásašvuohta sihke skuvlavuojihemiide laktáseaddji 
áššit leat gaskan ja áššiid galggašii oažžut čovdosa ovdal skuvllaid 
álgima borgemánus 2021. 
Gieldda hálddahusnjuolggadusa mielde virgedoallimearrádusain 
sáhttá váldit eanemustá 6 mb virge- dahje bargogaskavuhtii. Dán 
guhkit mearrádusain dahje soahpamušain mearrádus lea lávdegotti. 
Lávdegoddi sáhttá sirdit mearrádusválddi virgedoallái. 
 
Ášši válmmaštalai čuvgehushoavda-rektor Virpi Veskoniemi ja Tea 
Raudasoja 
 
Evttohus: 
 
Čuvgehuslávdegoddi fápmuda  
 
1) árrabajásgeassinhoavdda dahkat loahpaid árrabajásgeassima 
virge- ja doaibmaválljemiid fásta dahje mearreáigái 1.8.2021 - 
31.7.2022 gaskkas. 
 
2) čuvgehushoavda-rektora dahkat eará go árrabajásgeassima 
virge- ja doaibmaválljemiid fásta dahje mearreáigái 1.8.2021 - 
31.7.2022 gaskkas. 
 
3) čuvgehushoavda-rektora dahkat asttuáiggečálli etniidluomu 
sadjásašvuođa sihke skuvlavuojihemiide laktáseaddji mearrádusaid 
sihke eará vejolaš lávdegotti mearridanvuloš hohpolaš áššiid 
31.8.2021 rádjai dahje dan rádjai go ođđa čuvgehuslávdegoddi lea 
válljejuvvon.  
 
 
Nuppástusevttohus: 
 
Čuvgehuslávdegoddi fápmuda 23.6.2021 rájes dassážii go ođđa 
lávdegoddi válljejuvvo 
 
1) árrabajásgeassinhoavdda dahkat árrabajásgeassima fásta dahje 
mearreáigásaš virge- ja doaibmaválljemiid 1.8.2021 - 31.7.2022 
gaskkas. 

Čuvgehuslávdegoddi § 92 08.06.2021 

 

Beavdegirjji dárkkisteaddjit: 

2) čuvgehushoavda-rektora dahkat eará go árrabajásgeassima 
virge- ja doaibmaválljemiid fásta dahje mearreáigásažžan 1.8.2021 - 
31.7.2022 gaskkas 
 
3) čuvgehushoavda-rektora dahkat mearrádusaid, mat laktásit 
asttuáiggečálli virgelobi sadjásašvuhtii ja skuvlavuojihemiide, sihke 
eará vejolaš akuhta áššiin, mat gullet lávdegotti mearrideami vuollái. 
 
Mearrádus: 
 
Mearrádus nuppástusevttohusa mielde. 

Čuvgehuslávdegoddi § 93 08.06.2021 

 

Beavdegirjji dárkkisteaddjit: 

Guovttejagáš ovdaoahpahusplána 
 
41/12.00.01/2021 
 
Čuvglg 08.06.2021 § 93  

Ohcejoga gielda lea oktan gieldan Suomas válljejuvvon fárrui 
oahpahus- ja kulturministeriija guovttejagáš ovdaoahpahusa 
iskkadeapmái, mii ollašuhttojuvvo borgemánus 2021 álggus 
miessemánu 2024 lohppii. Iskkadallan guoská jagis 2016 ja 2017 
riegádan mánáide. Iskkadallama mihttomearrin lea buvttadit dieđu 
mearrádusdahkama doarjjan árrabajásgeassima sihke ovda- ja 
vuođđooahpahusa sirdásanmuttuid ovddideamis. 
Oahpahusiskkadallama stivre oahpahusráđđehusa Guovttejagáš 
ovdaoahpahusa iskkadallama oahppaplána vuđđosat 2021, man 
vuođul lea gárvvistuvvon Ohcejohkii báikkálaš plána. 
 
Ohcejoga gieldda guovttejagáš ovdaoahpahusa iskkadallama 
oahppaplána čuovvu struktuvrra dáfus riikkaviidosaš oahppaplána 
vuđđosiid. Báikkálaš oahppaplánas lea váldon vuhtii erenoamážit 
davvisámegiela giela ja sámekultuvrra dorvvasteapmi, doarjun ja 
ovddideapmi. Báikkálaš plána lea áššegirji mii ođasmuvvá, ja masa 
sáhttá girjet ja dievasmahttit geavadagaid ja doaibmanvugiid maid 
iskkadallama áigge. 
 
Ohcejoga gieldda guovttejagáš ovdaoahpahusa iskkadallama 
báikkálaš oahppaplána lea dahkkon Ohcejoga gieldda skuvllaid ja 
árrabajásgeassinovttadagaid oktasašbargun. Oahppaplána plána 
plánemii leat oassálastán dát olbmot: Čuvgehushoavda-rektor Virpi 
Veskoniemi, árrabajásgeassinhoavda Tea Raudasoja, rektor Pasi 
Oikarinen, árrabajásgeassinoahpaheaddji Sivi Länsman, 
veahkkehoavda Sisko Länsman, árrabajásgeassinoahpaheaddji 
Suvi Niittyvuopio-Nieminen, luohkáoahpaheaddji Noora Nokela ja 
luohkáoahpaheaddji Aura Pieski. 
 
Ášši válmmaštalai Virpi Veskoniemi 
 
Evttohus: 
 
Čuvgehuslávdegoddi mearrida dohkkehit Ohcejoga gieldda 
guovttejagáš ovdaoahpahusplána  
 
Mearrádus: 
 
Sirdojuvvo čuovvovaš čoahkkimii. 

Čuvgehuslávdegoddi § 94 08.06.2021 

 

Beavdegirjji dárkkisteaddjit: 

Árrabajásgeassima áššehasmáksinlága rievdadus 1.8.2021 rájes 
 
7/05.09.00/2018 
 
Čuvglg 08.06.2021 § 94  

Ráđđehusa evttohus árrabajásgeassinlága rievdadusain lea 
dohkkehuvvon juovlamánus 2020. Áššehasmáksinlága (1052/2020) 
rievdadusat bohtet fápmui 1.8.2021. 
Máksu mearrašuvvá bearraša sturrodaga ja boađuid mielde. 
Bearraša boahtun vuhtii váldojuvvo máná, su vánhemiid dahje eará 
fuolaheaddji sihke suinna oktasašdállodoalus náittosdilis dahje 
náittoslihtu veardásaš dilis ealli olbmo vearuvuloš dienas- ja kapitála 
sisaboađut sihke vearuhis boađut. Jos boahtodieđut eai 
doaimmahuvvo, meroštallojuvvo alimus máksu. 
Árrabajásgeassima áššehasmávssut vuoliduvvojit bajidemiin 
mávssuid vuođđun leahkki boahtoráját 31 proseantta. Lassin 
oarbinaččain berrojuvvon mávssut vuoliduvvojit nu, ahte nuppi 
mánás berrojuvvon máksu lea 40 proseantta (dálá 50% sadjái) 
nuoramus máná rehkenaston ollesáigásaš árrabajásgeassin 
mávssus. 
Ollesáigásaš árrabajásgeassima mánotbajemáksu 1.8.2021 
Máksoproseanttat ja boahtoráját leat: 
 
Bearraša sturrodat, olbmot Boahtorádjá, euro/mánotbadji Alimus 
máksoproseanta 
 
2  2 798   10,70 
3  3 610   10,70 
4  4 099   10,70 
5  4 588   10,70 
6  5 075   10,70 
 
Ášši válmmaštalai árrabajásgeassinhoavda Tea Raudasoja 
 
Evttohus: 
 
Čuvgehuslávdegoddi dohkkeha áššehasmávssuid 
 
Mearrádus: 
 

  Čuvgehuslávdegoddi sirdá ášši čuovvovaš čoahkkimii ja bivdá 
árrabajásgeassinhoavdda ovdanbuktit ášši. 

Čuvgehuslávdegoddi § 95 08.06.2021 

 

Beavdegirjji dárkkisteaddjit: 

Čuvgehuslávdegotti giđa 2021 maŋimuš čoahkkin  
 
1/00.02.04/2021 
 
Čuvglg 08.06.2021 § 95  

Čuvgehuslávdegotti giđa 2021 maŋimuš čoahkkima sáhtášii doallat 
mieldeorrunčoahkkimin ja dan maŋŋá galledit Ohcejohnjálmmi 
skuvllas, go skuvlla oahppit ja eanáš oassi bargiin leat 
geasseluomus. Maid árrabajásgeassima bealde lea  dakkár dilli , 
ahte lea vejolaš fitnat oahpásnuvvamin. Čuvgehuslávdegoddi 
beasašii oahpásmit ođđa máŋggadoaimmadállui čoahkkima maŋŋá.  
 
Ášši válmmaštalai Virpi Veskoniemi 
 
Evttohus: 
 
Čuvgehuslávdegotti čoahkkin dollojuvvo 22.6.2021 váldostivrasáles 
ja dan maŋŋá galledeapmi Ohcejohnjálmmi skuvllas. 
 
Mearrádus: 
 
Čuvgehuslávdegoddi čoahkkana 22.6.2021 dmu 10.00 
váldostivrasáles. 

Čuvgehuslávdegoddi § 96 08.06.2021 

 

Beavdegirjji dárkkisteaddjit: 

Harrastamisesta virtaa -projeakta 
 
43/12.04.03/2021 
 
Čuvglg 08.06.2021 § 96 Asttuáiggedoaibma lea ohcan guovlluhálddahusdoaimmahagas 

sierradoarjaga áiggeáji Suoma málle ollašuhttimii Harrastamisesta 
virtaa -projektii 22 024,32 €, projeavtta oppalaš golut ohcanmuttus 
ledje 27530,40 €. Guovlluhálddahus mieđihii doarjaga 17 600 € 
geavahan láhkai áigodahkii 1.8.2021-30.6.2022. Doarjja gokčá 
unnimustá 80 % projeavtta goluin, nu ahte gieldda iešvástuoassi 
boahtá leat unnimustá 4400 euro. Golut projeavttas galget leat 
unnimustá 22 000 euro. Projeavtta ulbmilin lea fállat juohkehaš 
ohcejohkalaš mánnái ja nurrii skuvlabeaivve oktavuhtii jierpmálaš 
áiggeáji. Rieggát lágiduvvojit Ohcejogas, Gáregasnjárggas ja 
Njuorggámis. Rieggát lágiduvvojit oktiibuot 10, ee. cheerleading, 
vuodjan, dihtorspeallan, soabbeheastariiden, báhčin ja eará 
sierralágan lášmmohallanrieggát. 

 
Golloárvvoštallan   2021  2022 
 
400023 Gaskaboddasaččaid diibmobálkkát ja mávssut 
   4505,00  5985,00 
410001 KuEL bálkká mielde   921,27  1223,93 
420001 Álbmotealáhat- ja buohcooadjomávssut 68,93  91,57 
420011 Bargguhisvuođaoadjomávssut  58,20  77,33 
420021 Bárteoadjomávssut   31,81  42,25 
420091 Eará sosiálaoadjomávssut  1,44  1,92 
442001 Mátkkoštan- ja vuojihangolut  4089,20  4223 
430001 Áššehasbálvalusaid oastimat earáin 374,75   855 
452001 Borramušgálvvut  500,00  500,00 
458001 Gálvvut   2449,40  0,00 
  
Oktiibuot   13 000  13 000 
   
   
Ruhtadanplána 
   Jahki 2021  Jahki 2022 
 
GUVI doarjja 4000 €   8800 €  8800 € 

  
Gieldda iešvástuoassi   4200 €  4200 € 
 
 
Ášši válmmaštalai asttuáiggečálli Kaisa Tapiola-Länsman.  
 

 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii:  

Čuvgehuslávdegoddi § 96 08.06.2021 

 

Beavdegirjji dárkkisteaddjit: 

 
1. lassemearreruđa mieđiheami Harrastamisesta virtaa -projektii 
válmmaštallama mielde jahkái 2021, 
 
   
Ruhtadanplána 
   Jahki 2021             Jahki 2022 
 
GUVI doarjja  8800 €  8800 €
   
Gieldda iešvástuoassi  4200 €  4200 € 
 
  
2. álggahanlobi mieđiheami projektii ja projektii vuođđuduvvo 
gollobáiki goasttádusbáiki sihke  
 
3. jagi  2022 ossodat váldo vuhtii bušeahta gárvvisteami oktavuođas 
 
 
Mearrádus: 
 
Mearrádus evttohusa mielde. 

Beavdegirjji dárkkisteaddjit: 

Nuppástusohcangildosat 

Gildosiid 
vuđđosat 

Čuovvovaš mearrádusain ii oaččo dahkat gieldalága 136 § mielde vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 

 80-83 

  

  

 Daningo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 

 79, 84-96 
  

 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 

  
  

Vuigengáibádusrávvagat 
Vuigen-
gáibádus 
virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš 
ja 
váidináigi 

Ohcejoga čuvgehuslávdegoddi 
PL 41 
99981 Ohcejohka 
 

 Paragráfat 
 79, 84-96 
  
  
 Vuigengáibádusa galgá dahkat 14 beaivve geažes mearrádusa diehtunoažžumis. 

Vuigengáibádusáiggi rehkenasttedettiin diehtunoažžunbeaivi ii váldojuvvo lohkui. Gieldda lahttu 
gehččojuvvo ožžon mearrádusas dieđu čieža beaivve geažes das, go beavdegirji lea biddjon 
oaidninláhkai almmolaš diehtofierpmádahkii. 

Vuigen-
gáibádusa 
sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 
Váidda-
virge-
oapmahaš 
ja 
váidináigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivve 
  
 Hálddahusváidda, paragráfat Váidináigi 
   beaivve 
  
 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivve 

Beavdegirjji dárkkisteaddjit: 

  
    beaivve 
  
    beaivve 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 
 Laktojuvvo beavdegirjái 
 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - main osiin mearrádusas váidá ja nuppástusa, man dasa gáibida dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará dahkki vuolláičállit. Jos dušše dahkki lea vuolláičállán 
váiddagirjji, de das galgá máinnašit maiddái dahkki nama, poastačujuhusa, ruoktogieldda ja 
telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa váidináiggi álgináiggis.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 
váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 
mihcamárruohtta dahje árgalávvardat, oažžu váiddaáššegirjjiid doaimmahit váiddavirgeoapmahažžii 
vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 
dahje áirasa mielde. Postii váiddaáššegirjjiid berre guođđit dan mađi áiggil, ahte dat gerget boahtit 
ovdal váidináiggi nohkama. 

  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 
Lassi-
dieđut 

 
 

  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


